
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Юöр технологияяс шöрин» Коми Республикаса государственнöй учреждение выльысь котыртöм да «Юöр видзан шöрин» Коми Республикаса госдарственнöй бюджетнöй учреждение котыртöм йылысь

«Коми Республикаса государственнöй эмбурöн веськöдлöм да вöдитчöм йылысь» Коми Республикаса Оланпас серти да Коми Республикаын цифрöвöй кырымпасöн вöдитчан öтувъя цифрöвöй пространство котыртöм, Коми Республикаын электроннöй правительстволысь функционал збыльмöдiгöн государственнöй юöртан ресурсъяс дорйöм могысь Коми Республикаса Правительство шуис:

1. Выльысь котыртны «Юöр технологияяс шöрин» Коми Республикаса государственнöй учреждение учреждениеысь петкöдöмöн да сылöн подув вылын котыртны «Юöр видзан шöрин» Коми Республикаса госдарственнöй бюджетнöй учреждение (водзö - Учреждение).

2. Урчитны, мый Учреждение лоö «Юöр технологияяс шöрин» Коми Республикаса государственнöй учреждениелöн правопреемникöн  юöр шифруйтöмын, шифруйтан (криптографическöй) средствояс техническöя могмöдöмын да паськöдöмын, конфиденциальнöй юöр техническöя дорйöмын услугаяс збыльмöдан правояс да могъяс серти.

3.  Индыны Коми Республикаса Юралысьлöн да Коми Республикаса Правительстволöн Администрацияöс Коми Республикаса государственнöй органöн, кодi организационно-методическöя веськöдлö, координируйтö да видзöдö Учреждениелöн удж бöрся.

4. Коми Республикаса Юралысьлöн да Коми Республикаса Правительстволöн Администрациялы:

öтлаын Коми Республикаса эмбур агентствокöд урчитöм пöрадок серти нуöдны Учреждение котыртöм кузя котыртан мероприятиеяс;

 дасьтыны да вынсьöдны Коми Республикаса эмбур агентствокöд сöгласуйтöмöн Учреждениелысь подувпуктас;

индыны Коми Республикаса эмбур агентствокöд сöгласуйтöмöн урчитöм пöрадок серти Учреждениеса юрнуöдысьöс да кырымавны сыкöд уджалан сёрнитчöм.

5. Учреждение котыртöмкöд да государственнöй задание серти уджкöд йитчöм рöскодсö бергöдны лöсялана финансöвöй во вылö Коми Республикаса республиканскöй бюджетын урчитöм сьöм тшöт весьтö.

6. Пыртны «Коми Республикаса Юралысьлöн да Коми Республикаса  Правительстволöн Администрация ведомство улö государственнöй учреждениеяс пыртöм йылысь» Коми Республикаса Правительстволöн 2005 во сора тöлысь 5 лунся 191 №-а шуöмö татшöм вежсьöм:

Коми Республикаса Юралысьлöн да Коми Республикаса Правительстволöн Администрация ведомство улö пырысь государственнöй учреждение лыддьöгын (шуöм дорö содтöд):

содтыны татшöм 6 пункт:

«6. «Юöр видзан шöрин» Коми Республикаса госдарственнöй бюджетнöй учреждение».

7.  Тайö шуöм збыльмöдöм бöрся видзöдны Коми Республикаса Юралысьлöн да Коми Республикаса Правительстволöн Администрациялы.
Коми Республикаса Юралысь                                                      В.Гайзер
Сыктывкар

2010 вося кöч тöлысь 13 лун

301 №
вудж. Коснырева

2435 пас
